Adolygiad o'r gwaith ymgysylltu ac ymgynghori a wnaed gan Fyrddau Iechyd Lleol i ategu gwaith ad-drefnu gwasanaethau mawr

Cylch Gorchwyl

Ymrwymodd y Gweinidog Iechyd a Gwasanaethau Cymdeithasol i gynnal adolygiad o'r ymgynghoriadau a gynhaliwyd gan Fyrddau Iechyd Lleol yng Nghymru i ategu eu tair Rhaglen Ad-drefnu Rhanbarthol, sef Rhaglenni Bwrdd Iechyd Betsi Cadwaladr a Bwrdd Iechyd Hywel Dda a Rhaglen De Cymru, a oedd yn cwmpasu'r gwaith o ad-drefnu gwasanaethau arbenigol acíwt mewn pum Bwrdd Iechyd Lleol yn Ne Cymru.

Adolygiad annibynnol o'r "Gwersi a Ddysgwyd" fydd hwn a wnaiff gasglu tystiolaeth o arfer da a chynnig argymhellion i wella canllawiau presennol Llywodraeth Cymru sef 'Guidance on Engagement and Consultation on Service Change', a gyhoeddwyd ym mis Mawrth 2011.

Mae arbenigwr allanol annibynnol wedi'i benodi i arwain yr adolygiad, gyda chymorth grŵp cyfeirio bach sydd â phrofiad o gyflwyno newidiadau mawr i wasanaethau yn y GIG. Caiff cymorth ysgrifenyddol ei roi gan Adran Iechyd a Gwasanaethau Cymdeithasol Llywodraeth Cymru. 

Bydd yr Adolygiad yn cynnwys cyfnod o ymgysylltu â rhanddeiliaid allweddol gan gynnwys swyddogion perthnasol Byrddau Iechyd, cynrychiolwyr clinigol, grwpiau cleifion a grwpiau er budd y cyhoedd gan gynnwys Awdurdodau Lleol. Bydd hefyd yn ymgysylltu â Chynghorau Iechyd Cymuned ledled Cymru er mwyn casglu eu profiadau o'r broses Ad-drefnu Gwasanaethau.

Canlyniad yr Adolygiad fydd asesiad o effeithiolrwydd canllawiau cyfredol Llywodraeth Cymru ar newidiadau mawr i wasanaethau, gan gynnwys 'Guidance on Referral of Service Change proposals by local Community Health Councils'.

Bydd yr adolygiad yn asesu rôl Cynghorau Iechyd Cymuned yn y broses gyfan ac yn rhoi cyngor ar y rhan y gofynnir iddynt ei chwarae o ran ymgynghori ac atgyfeirio a'u gallu i gyflawni'r cyfrifoldebau hyn yn effeithiol.

Bydd pedwar cam i'r Adolygiad:

1. Ymarfer cwmpasu cychwynnol ac ymchwil i arfer gorau;

2. Ymarfer ymgysylltu er mwyn casglu profiadau a safbwyntiau rhanddeiliaid allweddol perthnasol;

3. Asesiad o'r dystiolaeth a gasglwyd;  

4. Adroddiad i'r Gweinidog Iechyd a Gwasanaethau Cymdeithasol a fydd yn nodi'r gwersi allweddol a ddysgwyd ac yn cynnig argymhellion ar gyfer gwella Canllawiau Llywodraeth Cymru.

Bydd tîm yr adolygiad yn cyflwyno ei adroddiad interim, gan gynnwys canfyddiadau ac unrhyw argymhellion, i'r Gweinidog Iechyd a Gwasanaethau Cymdeithasol yn ystod yr wythnos sy'n dechrau 18/08/2014 (bydd hyn yn dibynnu ar pryd y ceir canlyniadau'r adolygiadau barnwrol sydd ar ddod a'r amser a gymerir i dîm yr adolygiad ystyried canlyniadau'r adolygiadau mewn perthynas â phenderfyniad y Gweinidog ynghylch dyfodol Gwasanaethau Damweiniau ac Achosion Brys yn Ysbyty'r Tywysog Philip, Llanelli, a Gwasanaethau Newyddenedigol yng Ngorllewin Cymru, ac ymgynghoriadau cyhoeddus Byrddau Iechyd). 

